
    బసవనియందు మా బసవ

               పాత్రునియందు వసింపు చిత్తమా!

కళిక -

    వెండియు(ను) శివార్యు(శివవీర్యు)[1]నందుఁ జండమదనశౌర్యునందు

    దురితభయవిదూరునందు సరసభక్తసారునందు

    సుకరశరణసూత్రునందు సకలవిషయజైత్రునందు

    భువనసత్ప్రబుద్ధునందు శివగణ ప్రసిద్ధునందు

ఉత్కళిక -

    శరణజనుల వరువుఁబనుల

              తగవు దనువు ధనముమనము

    సమసి సంగతముగ లింగ

              నిజమునందు విజయునందు.

సంబోధన ప్రథమావిభక్తి :

చ. ఎసఁగ లలాటవహ్నిఁ గుసు

              మేషు దహించిన కాలరుద్ర! మున్

    గసిమసిఁజేసి దక్షునిమ

              ఖంబు హరించిన వీరభద్ర! యి

    వ్వసుమతిఁబుట్టి భక్తజనవ

              శ్యుఁడవైన కృపాసముద్ర! యో

    బసవ! భవత్ప్రసాదసుఖ

              భాజనుఁజేయవె నన్ను నర్మిలిన్

కళిక -

    వెండియును సమస్తలోకవిదిత విమలభక్తి బీజ

    దండితేంద్రియ ప్రచండతరళవిషమగుణసమాజ



	↑ 'శివవీర్యు' అని ఉదాహరణ వాఙ్మయచరిత్ర, పు-80

		 ఈ పేజీలో చివరి మార్పు 19 అక్టోబరు 2020న 05:38కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

